
Baie, baie dankie vir julle gewaardeerde ondersteuning. Ek wil net by wyse van hierdie kort nuusbrief  die een en ander met julle deel.  
Tembe Masizwane Lodge 
Ons is baie opgewonde oor hierdie Lodge en ek glo dat van ons ou kliënte wat al saam met ons by Tembe gekuier het, gaan brand van nuuskierigheid  om hierdie Lodge te sien en om daar te oornag. Die kwaliteit en diens gaan kop en skouers bo die ander in die omgewing uitstaan. Die Lodge word onder groot peul mahonie, groen doring en tambotie bome in n sand woud opgerig. Ons het goed beplan en het seker gemaak dat versteuring van die woud, tot die uiterse minimum beperk het. 
Nuus vanuit die Drakensberg 

Dit is nie maklik om die betowering van die Drakensberge in woorde te omskryf nie. Dit bly maar iets wat elke mens vir homself moet belewe.

Die topografiese verskeidenheid wat te weeg gebring is toe die Drakensberge oor miljoene jare deur die natuur self gevorm is, is duidelik sigbaar in die diep klowe, groot verskeidenheid grond tipes, water bronne en beskutte valleie in die berg. Gevolglik is die blomme, plante en bome wat in hierdie unieke habitate voorkom, werklik iets besonders.
Die blom seisoen wat laat Oktober begin het, het gedurende Januarie 2008 n hoogtepunt bereik. Van die 2520 angiosperme, beter bekend as blomplante wat in die Drakensberg voorkom, het ons gedurende die Januarie toer 187 spesies waargeneem en geïdentifiseer. Van die spesies wat skouspelagtig was en in groot getalle voorgekom het was die blou tot amper pers agaphantus, goudgeel Berkheya teen die berghange, oranje Lesotho vuurpyle en donker pienk Senicio’s en Sani Pas was natuurlik betowerend mooi met skakerings van pienk Berginkplante, blou lotononis en geel Euryopsis bossies.
Die baie reën wat ook nou nog daar val, het natuurlik ook baie van die berg orgidee vroeër as gewoonlik laat begin blom.  Ons het gedurende die eerste, en die laaste 3 dae van die Februarie toer 14 spesies berg orgidee waargeneem waarvan die heel indrukwekkendste die lang stert trewwa was. Daar was ook twee spesies wat ekself vir die eerste keer gesien het.
Dit reën nog steeds in die Drakensberg  en Lesotho en ons het hierdie seisoen nog twee toere wat daarheen gaan, een vanaf 15-22 Feb en dan die laaste vir die seisoen op 7-14 Maart 2008  Hierdie jaar is die Drakensberg baie besonders, kom saam en ervaar die betowering van die Drakensberg saam met ons.
Nuus oor die Weskus Fynbos

Ons het hierdie jaar voortgebou op verlede jaar se Weskus fynbos toer wat net oor 4 dae gestrek het en bied hierdie jaar die toer oor n periode van 8 dae aan. Vanaf 27 Augustus tot 4 September 2008.
Ons het verlede jaar oor n tydperk van 4 dae,  87 spesies fynbos geïdentifiseer en gefotografeer en op CD aan ons kliënte beskikbaar gestel. Alhoewel dit n baie goeie seisoen was het ons ongelukkig baie reën gehad tydens die toer wat natuurlik meegebring  het dat ons minder gesien het as wat verwag was.  Dit is nog te vroeg om voorspellings vir hierdie seisoen te waag maar skynbaar is die insekte baie besig in daardie gebied en dui dit op n goeie reën seisoen. 
Ons gaan baie kortliks met die nuwe reisplan een volle dag by die Weskus natuur reservaat deurbring, Vol dag by Hopefield Fynbos skou, vol dag op die kusroete vanaf Velddrif tot by Lambertsbaai, vandaar oor Nieuwoudtville tot by Calvinia na n plaas met uitsonderlike blomme elke seisoen. Dan gaan ons na Clanwilliam en eindig die toer by Wellington waar ons darem ook n smakie kan kry van waaroor die wynbedryf nou eindelik gaan. 
Ons beplan om vir elke kliënt  wat  hierdie toer mee maak n kopie van John Manning se nuwe boek oor fynbos te gee. Dit is n baie besonderse boek en seker een van die beste boeke oor fynbos.  Ons doel daarmee is om almal betrokke te kry met die identifisering van die fynbos en ander blomme wat ons gaan sien. Daar is soveel mense wat van blomme toere terug kom en oorloop van opgewondenheid oor die baie blomme wat hulle gesien het maar eintlik nie een spesie se naam kan noem nie. Ons daar in teen, wil graag mense huis toe stuur met n goeie boek waarin hulle die blomme kon afgemerk  wat hulle gesien het tydens die toer en dan volg ons dit ook op met twee CD’s met die foto’s van elke blom spesie wat gesien is en ook n pragtige DVD van die hele toer.
Hierdie is beslis nie net nog n blomme toer nie maar n besonderse geleentheid om na blomme te gaan kyk, te weet wat jy gesien het, en vir jou vriende met goeie kwaliteit foto’s te wys wat jy gesien het.   

Limpopo Voëlkykers Toer
Hierdie toer is absoluut uniek, en binne die bestek van 12 dae besoek ons van die top voëlkyk en natuur bestemmings in Suid Afrika, insluitende die legendariese Nylsvlei natuur reservaat, die Polokwane (Pietersburg) natuur reservaat, die misterieuse Mapungubwe Nasionale Park, die fantastiese noordelike gedeeltes van die Kruger Nasionale Wildtuin (Pafuri strook tot by Punda Maria), en dan ook Venda en Magoebaskloof omgewing voordat ons terugkeer na Johannesburg. Die toer is beperk tot ‘n maksimum van 8 mense per toer, en is by uitstek ‘n toer vir natuur fynproewers!   

Kruger en Mpumalanga Fotografie toer

Die Kruger Wildtuin en die Panorama Roete van Mpumalanga vorm die basis van hierdie fotografie toer. Hierdie toer is toegespits op mense wat belang stel in fotografie, en wat graag meer wil leer oor veral digitale fotografie en digitale kameras deur persoonlike bystand wat aangebied deur ‘n professionele fotograaf. Graskop en die “Panorama roete” met sy pragtige landskap vorm die fokuspunt van die eerste gedeelte van die toer, vanwaar ons dan sal vertrek vir die Kruger Wildtuin waar ons die Satara en Laer Sabie omgewing sal fynkam vir fotografiese geleenthede. Die toer strek oor 7 dae, en begin en eindig by Mpumalanga Lughawe.  

Land van Herinnering Toer 

In ons land van herinnering is daar baie gebiede van groot historiese belang –baie van die groot gebeure wat die karakter van moderne Suid Afrika gevorm het, lê in hierdie streek. Dit is die bakermat van die Zoeloevolk, gehul in geheimenis en geheilig deur legendes. Die streek is ook vol gedenktekens uit n onstuimige verlede tussen Boer en Brit  / Zoeloe en Brit / Boer en Zoeloe.  Daar is ook goeie herinneringe van sukses verhale oor kleur en kulturele grense heen en beslis  n gebied wat n besoek waardig is.

Hierdie toer is spesiaal so saamgestel dat ons so n bietjie van alles met u wil deel. Die Wildlewe, Natuur, Geskiedenis, Voedsel en Kultuur van meeste van die inwoners van hierdie deel van KwaZulu-Natal.
Spesiale Afslag
Ons werk daaraan om vanaf 1 April 2008 n spesiale afslag aan te bied aan al ons bestaande kliënte wat twee of meer maal al saam met ons getoer het. Ons wil graag kliënte beloon vir hulle getroue ondersteuning. Selfs ook vir iemand wat n groep bespreking doen. Ons sal die detail gedurende Maart bekend maak of julle kan ons kontak vir die besonderhede.
Nuwe Web Blad

Ons het so pas n hele paar aanpassings op die web blad aangebring en vir die van julle wat toegang tot die internet het, kan gerus gaan kyk. Ons het ook al ons beste Foto’s van Voëls, blomme en diere op die blad aangebring.
Ons het ook vir die gerief van al ons kliënte al die lug rederye se web blaaie aan ons web blad gekoppel sodat julle nou baie maklik en sonder moeite kan gaan kyk na wat se vlugte beskikbaar is en dit sommer kan bespreek.

Gaan kyk by: www.destinationrsa.co.za
Bestaande Toere

Ons bestaande toere gaan voort en ons is baie dankbaar vir die ondersteuning.  Ons probeer om ook progressief elke jaar veranderings aan die reisplanne aan te bring sodat ons altyd die beste uit die omgewing kan haal en dit uit te skakel wat die goeie vloei van n toer  negatief beïnvloed.  Dit is vir ons baie belangrik dat mense, die omgewing waarin hulle reis, in sy totaliteit sal ervaar  sodat hulle ingelig en ontspanne kan huiswaarts keer na hulle toer.

